Югары Мәтәскә башлангыч мәктәбе

Ут  белән

шаярма

(Экологик әкият)
Укытучылар : Гатауллина Ф.Г.

                                                        Йосыпова Р.К.
Ут белән шаярма !
( Экологик әкият)

Максат : 1.Балаларга урманның әһәмияте,байлыгы,юмартлыгы,

файдасы иурында төшендерү.

                2. Урманда үз-үзеңне тоту, куркынычсызлык кагыйдә-

ләрен төгәл үтәргә кирәклекне аңлату.

                3. Урман һәм аның байлыкларына сакчыл караш тәрб-

бияләү.

                4. Укучыларда артистлык сәләтләрен үстерү.Шигырь
сөйләүгә кызыксынучанлыкларын арттыру.
Әкияттә катнашалар : 1 нче малай, 2 нче малай, Урман хуҗаби-

кәсе, Куян, Төлке, Аю,Бүре, Ябалак, балалар.

Сәхнәдә көзге урман күренеше. Бии-бии Урман хуҗабикәсе керә.

чәчәкләрне исни,агачларны сыпыргалый. Сөйли:

Бик күңелле урманым,

Алтын сары бар дөнья-

Җил яфраклар биетә,

Көз шатлана- туй итә.

(Балаларны чакыра) –Ау-ау-ау, нәни дусларым,сез кайда?

( Ерактан “Без монда –а –а” дигән сүз ишетелә.Балалар аланга керәләр.)
1 нче бала.
Исәнме,Урман хуҗабикәсе!

Безне сагынып көттеңме?

Урмандагы һәр агачка

Сары чуклар элдеңме?

Ур.хуҗ-се. Исәнмесез,балалар! Сезне бик тә сагындым. Мин- урман хуҗабикәсе, сезнең урманны яратуыгызга бик тә шатмын. Урман-зифа буйлы агачларның, җырчы кошларның, матур чәчәкләрнең, йөгерек чишмәләрнең туган йорты. Ул сезнең кебек акыллы дусла-рын һәрвакыт көтеп ала. Ә менә күптән түгел аланда бер гыйбрәтле хәл булды. Тыңлап үтик әле.

(Ул балаларны аланнан алып чыгып китә.)

Әкият башлана.
1 нче күренеш.

(Ике малай кычкырып  аланга килеп керәләр)

1 нче малай.
Кычкыр әйдә, ныграк,кычкыр, бөтенесе курыксын!

2 нче малай.   Урман тулы коры чыбык,

Ут капсын, төтен чыксын.
(Йөгерә-йөгерә чыбык җыялар, учак ягалар)

1 нче малай.   Кара-кара, талгын җилләр


Утны ничек үрләтә.
(Ябалак очып керә)

Ябалак.    Ай, тәртипсез шук малайлар,

Зур бәла ясыйсыз бит.


Шаярам дип, ут чыгарып,


Бик начар эшлисез бит.
2 нче малай. Сәлам, Ябалак, күп күрсәң, күзсез дә калырсың әле!

( Рогаткадан ата,Ябалакны куркыта.)

Ябалак. Ничек оят түгел сезгә!

1 нче малай. Кара,кара ничек яна,

Урман ут эчендә кала.


Тиз бул, әйдә, тиз җыен,


Качтык авылга таба.
(Малайлар качалар)

2 нче күренеш.
(Аланга Куян килеп керә, иснәнә, як-ягына карана, утны күрә.)

Аһ,бәла, аһ,бәла,

Урман яна, урман яна.

Төлкегә хәбәр итәргә кирәк,

Курыксам да аннан бигрәк(калтырый)

Куркып торырга оят,

Бер секунды да кыйбат.  (Куян чыгып китә)

Ишектән Төлке керә,учакны күрми.

Мин – Төлкекәй, мин – апакай,

Йөримен тып-тын.

Иртән иртүк таң атканда

Ауга дип чыктым.

Җәнлекләр дә, кош-кортлар да

Качып беткәннәр.

Куяннар да яшеренгән,

Кая киткәннәр?

(Сикерә-сикерә Куян керә)

Төлке. Әй,кылый,мин сине эзли идем бит.Син кайда йөрисең соң?

Куян (калтырана) Төлке, күрмисеңмени?

                                 Урманыбыз бит яна.

Төлке. Ә кем ут төрткән аңа?

Куян. Белмим шул.

Төлке.  Урман яна, һәлакәт:

             Утны туктатыйк тизрәк.

             Әнә Бүре сукмагы,

             Йөгер әйдә тизрәк.

(Йөгереп Бүре янына киләләр.)

Икесе бергә. Бүре, Бүре зур бәла!

Бүре (аптырап) Нишләп сез бергә, әллә бер хикмәт бармы?

Төлке. Урман яна,эш харап,
   Без сиңа килдек карап

Булыш син безгә тизрәк.
Бүре. Киттек Аю артыннан.

          Урман сакчысы булып 

          Ничек ул күрми калган?

(Аюны эзләп чыгып китәләр.)

Шулвакыт Аю гармун уйнап җырлап җибәрә.

Мин – Аю Чатанбаев,

Җырларга мин бик оста.

Аланым гөлле чәчәк

Урманда ничек рәхәт!

Бүре( аптырап)  Кара Аю нишли ул,


Нишләп гармун уйный ул?

Өчесе бергә. Аю,Аю,зур бәла,

                      Ут чыккан урман яна!

Аю.  Кем эше  ул, кайсысы шырпы белән уйнаган?

Төлке.   Белмибез шул нишләргә?

             Ялкын телен кисәргә - 

             Сиңа килдек киңәшкә.

Аю.   Су тәпәнебез монда

         Иң кирәге су анда

         Соңга калмыйк, тиз чабыйк,

         Утны туктатып калыйк.

3 нче күренеш.
(Җәнлекләр чиләк-көрәкләр алып утны сүндергә хәрәкәтләр ясыйлар)

Аю.  Булды утны җиңдек без.

Бүре.  Эшли – эшли арыдык. (тирләрен сөрткән кебек итәләр)

Төлке.  Ничек кенә арысак та, барыбер утны сүндердек.

Аю . Чиләкләрне куйыйк та,утырып бер хәл алыйк, аннан өйләргә таралыйк.

(Җәнлеләр утырала ял итәләр)

Ябалак( очып керә һәм Төлке янына ук килә.)Нишләп кәефең төш-

те хәйләкәр Төлке?

Төлке (еламсырап)   Ут көйдерде койрыгымны,


Бетерде матурлыгымны.

Бүре.  Минем дә мыегым көйде, хәзер ис сизеп булмас инде.

Аю.  Куян  синең хәлләрең ничек?

Куян. Табаным пеште бераз.

Аю. Минем янбашым пеште, 

       Кем икән ул ут төртте?

Төлке. Кем булсын,Куян эше.

Аю. (кулы белән каршыны күрсәтә) 

       Бас әле кылый монда,

       Ни әйтерсең син безгә?

Куян (калтырана)

          Шырпы тотканым да юк,У

         Учак якканым да юк

         Никтер куркыныч монда,

        Китим әле урманга. (китә башлый)

Төлке. (Куянны эләктереп ала)

Кара моны ,тот та кач,

Безнең дә бит тамак ач!
Куян. Җибәр Төлке, ай-ай-ай!

Ябалак. (очып килә)

Төлке, син алдашасың,

Куянны рәнҗетәсең,

Иң беренче утка дип

Куян бит чыгып басты.

Бер авылдан ике малай

Урманга дип килделәр.

Шырпы сызып, ут чыгарып

Аннан качып киттеләр.

Аю. (Куянны Төлке кочагыннан ала)

Рәхмәт сиңа, Куянкай,

Бик тырыш һәм батыр син

Туган йортыбыз -  урманны

Явыз уттан коткардың.

Төлке (ялагайланып) Куян кишер ярата, табыйк соң аңа кишер.

2 бала. Без бакчада, түтәл ясап
            Яшелчәләр үстердек.

            Шушы батыр Куянга дип,

           Тәмле кишер китердек.(Куянга кәрҗин белән кишер бирә)

Ур. Хуҗ-се. Рәхмәт сезгә, җәнлекләр! Бик тырышып минем урманымны саклап калдыгыз, чын янгын сүндерүчеләр икәнсез.
Әйдәгез, мин сезне тәмле җиләкләр белән сыйлыйм әле.( алып чыгып китә)

4 нче күренеш.
(Аланга, кулларына кәрҗиннәр һәм таяклар тотып учак ягучы малайлар гөмбә эзләп керәләр)

Ябалак.(очып керә)    Карагызчы, күрегезче,

Кабат, тагын килгәннәр.

     Урманда ут төртеп, качып,

Хәзер гөмбә эзлиләр.

2 нче малай. Кара, нинди зур гөмбә, 

                      Кызыл эшләпә кигән.

1 нче малай.  Аңа кагыла күрмә!

                       Ул бит агулы гөмбә.

Аю (малайларның юлын бүлә) Ут төртүче сезме ул?

2 нче малай.  Аһ, монда Аю икән,

                       Качыйм агач башына.

1 нче малай.  Төш – төш тизрәк,

                       Егыласың бит кисәк.

Ябалак.(малайлар янына очып килә)

              Күпме агач яна язды

             Урманда учак ягып,

             Аннан учак ягып,

             Ничек начар эшләдегез.

Төлке.  Чибәрлегемне бетердегез

             Койрыгымны көйдердегез,

             Мин шулкадәр ачулы

            Тешләп тә алырмын әле!
Бүре.   Ачудан йоннарым кабара,

            Күзләрем ут кебек яна.

Аю.  Басармын сезнең аякка,

        Онытырсыз юлны бу якка.

( малайлар елыйлар)

Икесе бергә. Гафу итегез безне,зинһар,

                      Белмәдек бит ут чыгасын.

                     Сакларбыз хәзер урманны,

                    Сакларбыз шырпыларны.

Аю.       Мондый хәл кабатланмасын,

             Янгыннар кабат чыкмасын.

             Килегез безгә кунакка,
            Кунак булсаң тыйнак бул.
Ур. хуҗ.-се Ә нинди кунаклар тыйнак була? Аңлатып бирегез әле,

дусларым. (дусларын чакыра)

3 нче бала. Ак каенкай тирбәләдер

                   Талгын җилләр иссә дә,

                   Каеннарны сындырма да,

                  Каеннарны кисмә дә!

                  Ап-ак каен бар халыкны күзәтә,

                 Табигатьне саклагыз, дип кисәтә.

4 нче бала. Табигатькитабын укырга

                    Килегез урманга, балалар,

                   Анда бар аланнар.

                  Тимәгәсез, өзмәгез аларны,

                 Матурлык дөньясы бит алар.

5 нче бала. Сузып – сузып сайрый кошчык,

                   Канатын кага – кага.

                  Оя ясыйк, җимлек ясыйк,

                 Ярдәм итик аларга!

6 нчы бала. Кыю, җитез бәнлекләрнең

                   Урман – туган йортлары.

                   Рәнҗетмик, кыерсытмыйк,

                  Хөрмәт итикаларны.

7 нче бала. Шырпы сызма, учак якма

                    Өлкәннәрсез урманда.

                   Бүгенге күк шаярулар

                  Китерер бик зур бәла.

Ур. хуҗ.-се. Менә нинди икән сез, минем урманымны яратучы дусларым!

Кадерле балалар! Чәчәкле аланнарым һәрвакыт сезне көтә.

Тагын килегез, мин сезне үземнең мул җимешләрем белән сыйлар-

мын. Ә сез исә, саф һавада рәхәтләнеп ял итәрсез.

Балалар. Рәхмәт ,Урман хуҗабикәсе! Сау бул, урман!
( бергәләп җыр җырлыйлар)
       Иң күңелле җәй көнендә,

Табигать кочагында,

Менә шуны истә тоту

Кирәктер шул чагында.

          Суларны да пычратмагыз,

          Пыяла-чүп атмагыз!

         Эссе чакта, коры чакта,

        Урманда ут якмагыз!
  Агачларны сындырмагыз,

Кош оясын ватмагыз!

Табигать ул безнең әни,

Табигатьне саклагыз!
